
 { ނަޞރީުދއާިރާގެ މެނބްަރު އިބރްާހީމް  މުލަކު؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ވަނަ ބއަްދަލުވުމަށް ވަޑައިގެންނެވި އެންމެ ބޭފުޅުންނަށް    20ވަނަ އަހަރުގެ    2020`. ޕެޓިޝަން ކޮމެޓީގެ  

ކޮމެޓއީަށް މަރުޙަބާ ދަންނވަަން. އަޅުގަނޑުމެން މއިަދުގެ ކޮމިޓީގެ އެޖެންޑާގައި މިއޮތީ، ކޑުަކުދިން ރައްކާތެރިކުރުމާ  

 ކުރއިަށް ނުގޮސް މި  ގުޅޭގޮތުން ހުށަހަޅާފއަިވާ ޕެޓިޝަން ދިރާސާކުރުން. އަޅުގަނޑުމެންނަށް މި ޕެޓިޝަން މިހތާަނަށް

އެ   ނވުާތީ.  ލިބިފައި  މަޢުލމޫތާުތއަް  ބއަެއް  ލިބެންޖެހޭ  އަޅުގަނޑުމެންނަށް  ޖެނޑްަރއިން  އޮފް  މިނިސްޓްރީ  އޮތީ 

މަޢުލޫމާތު ލިބމުުން ކުރއިަށް ގެންދއިުމަށް އިއޒްަތްތެރި މެންބަރުން ނިންމާފއަވިަނީ. ނަމވަެސް، އަޅުގަނޑުމެން މިހާރު 

މަޢުލޫމާތު ލިބި މިކަން އަޅުގަނޑުމެން މި ކޮމެޓއީިން ނިންމާލވެޭނެ ކަމަށް އަޅުގަނޑު މިދެކެނީ.    މވިަނީ ޖެންޑަރއިން

އއިްޒަތްތެރި  މަޢުލޫމާތު  ލިބިފއަިހރުި  ޖެންޑަރއިން  އަޅުގަނޑުމެންނަށް  ދަންނވަަން  ސެކްރެޓޭރިއޭޓަށް  އަޅުގަނޑު 

 މެންބަރުންނަށް ކިޔާލަދއެވްުމަށް.

 

  ވާހަކަދެއްކެވުން:  އިދާރީމޒޭުން

މައްސަލަތައް   އަނިޔާތަކުގެ  ކުރާ  ކުޑަކުދިންނަށް  މވިަނީ،  އޮތް ސިޓީގައި  ފޮނުވާފައި  މިނިސްޓްރީން  ޖެންޑަރ   އާދެ! 

ނަންބަރު   ގާނޫނު  ތަޞްދީޤު   2019/19ޙއަްލުކުރުމަށްޓަކައި  ގާނޫނު  ރައްކާތެރިކުރުމުގެ  ޙއަްޤުތައް  ކުޑަކުދިންގެ 

ނޫނުގެ ދަށުން އެކުލަވާލާފައިވާ ގަވއާިދުތައް އެކުލަވާލުމަށްފަހު، އެ ގަވާއިދުތައް ތަންފީޛު  ކުރެއްވުމާ ގުޅިގެން މި ގާ

ކުރުމުގެ މަސައްކަތާއި، ގަވާއިދުތަކުގެ ދަށުން އެކުލަވާލަންޖެހޭ އުސޫލުތައް އެކުލަވާލުމުގެ މަސއަްކަތް ކުރަމުންދާކަން 

ގުޅިގެ ކުޑަކުދިންނާ  ދަންނަވަމެވެ.  އަދި  އެޓަރނީ  ފާހަގަކުރަމެވެ.  ކުރުމަށް  މުރާޖަޢާ  ގާނޫނުތައް  ޢަމަލުކުރަމުންދާ  ން 

ފހާަގަކުރަމެވެ.   ވެސް  ގެންދާކަން  މަޝްވަރާކުރަމުން  އޮފީހާ  ތުހުމަތުކުރާ   -2ޖެނެރަލް  އަނިޔާގެ  ކުޑަކުދިންނަށް 

ތަޙުޤީޤީ އިދާރާތކަުންނއާި ގެންދވަަނީ  ގާނޫނީ ފޔިަވަޅު އެޅުމުގެ މަސައްކަތް ކުރިއަށް  ޕްރޮސެކިއުޓަރ  ފަރާތްތަކަށް   ،

ފަރާތްތަކުގެ   ކުށް ސާބިތވުެފައިވާ  ޖެނެރަލްގެ އޮފީހުންނެވެ. އެހެންނަމވަެސް، ކުޑަކުދިންނާމެދު ޖިންސީ އަނިޔާކޮށް، 

ކޮންމެ   ރަޖިސްޓްރީއަކީ  މި  އަދި  ބަލަމުނދްއެެވެ.  މިނިސްޓްރީން  މި  އއެްފަހަރު   3ރަޖިސްޓްރއީެއް  މަހަކުން 

. މި މިނިސްޓްރއީަށް ހުށެހެޅޭ ކޮންމެ މއަްސަލއަެއްގައި މި މިނިސްޓްރީން މަސއަްކަތް އަދާހަމަކުރެވޭ މަޢުލޫމާތުތަކވެެ

ކަށަވަރު   މާޙައުލއެްގައިތޯ  ރައްކާތެރި  ދިރއިުޅެމުންދަނީ  ކއުްޖާ  ފަދއަިން،  މެނއުަލްގައިވާ  ޕްރޮސީޖަރ  ކުރަމުންދާ 

ޙަވާލުވާނެ ފާރާތެއް ހޯދއަި، މި މިނިސްޓްރީގެ    ކުރެއެވެ. އަދި މިފަދަ ކަމެއް ފާހަގވަާނަމަ އާއިލާގެ ތެރެއިން ކއުްޖއާާ

އިންޓަގްރޭޝަން އުސޫލުގައިވާ ގޮތުގެމަތީން ކއުްޖާ އާއިލާއާ ޙވަާލުކުރެވޭނެއެވެ. އަދި ކުއްޖއާާމެދު އިހުމާލވުެފައިވާ  -ރީ

ހުށަހަޅައެވެ.   ސަރވިސަސއްަށް  ޕޮލިސް  މޯލްޑވިްސް  ދއަވުާކުރުމަށް  އަހަރުތަ  -4ފަރާތްތަކާމެދު  މި  ފާއިތުވީ  ކުގައި 

މިނިސްޓްރީން ވަނީ އެޑވްޮކޭޓިވް ރައިޓްސް އޮފް ދަ ޗައިލްޑް )އާކް( އާއިއެކު ޔުނިސެފްގެ އެހީތެރިކަމާއެކު "އަހަން" 

އަހުލުވެރިކުރުވުމުގެ   ޒިންމާތަކަށް  ޙައްޤުތަކާއި  ކުދިންގެ  އެ  އަދި  އަނިޔާ  ކުރާ  ކުޑަކުދިންނަށް  ނަމުގައި  ކެމްޕޭނުގެ 

އެކި   ރއާްޖޭގެ  ގެންގޮސްފައިވަނީ  ޕްރޮގްރާމް  ކުރއިަށް  ޕްރޮގްރާމްތައް  މި  ގެންގޮސްފއަެވެ.  ކުރިއަށް  ކަންކޮޅުތަކުގައި 

ކޑުަކުދިން، ބެލެނިވެރިން އަދި ޓީޗަރުން ހިމެނޭގޮތަށް އެކި ބަޔަށް ބަހާލއަިގެންނެވެ. މިހާރު މި މިނިސްޓްރީން ވަނީ 

ރަލް އޮފީސް، މިނިސްޓްރީ އޮފް ކޮމއިުނިކޭޝަން  އިސްންގައިގެން އެޓަރނީ ޖެނެރަލްގެ އޮފީސް، ޕްރޮސެކިއުޓަރ ޖެނެ

ސަރވިސަސްއާއެކު   ޕޮލިސް  މޯލްޑވިްސް  އަދި  އެޑިއުކޭޝަން  އޮފް  މިނިސްޓްރީ  ޓެކްނޮލޮޖީ،  އެންޑް  ސއަިންސް 

އަދި  ކުދިން  ބލެެނިވެރިން،  ކުރުމާމެދު  ގްރޫމް  ކުދިން  މެދވުެރިކޮށް  އިންޓަރނެޓު  އެކުލަވާލައި،  ގްރޫޕެއް  ވޯކިންގ 

 އަހުލުވެރިކުރުމުގެ ޕްރޮގްރާމްތއަް ކުރިއަށް ގެންދިއުމުގެ މަސއަްކަތް ފަށާފައެވެ.  ޓީޗަރުން 

 

  ރިޔާސަތުން ވާހަކަދެއްކެވުން:

ގަސްތުކުރަނީ  އަޅުގަނޑު  އަލީގައި  މަޢުލޫމާތުގެ  ލިބިފއައިެވާ  މިނިސްޓްރީން  ޖެންޑަރ  އަޅުގަނޑުމެންނަށް 

މިދެންނެވި   ކޮމެޓީގެ  މިހާރު މި  ލިބިގެންދާނެ ކަމަށް. އެ މިނިސްޓްރީން އަޅުގަނޑުމެންނަށް  ޙައްލެއް  ކަންބޮޑުވުމަށް 

ވަނީ   ކޮމެޓީއާ  އަޅުގަނޑުމެންގެ  މަސއަްކަތްތައް  ކުރަމުންދާ  މިނިސްޓްރީން  އެ  ފަދއަިން  ފާހަގަކުރައްވާފައިވާ 

ފެނިލއަްވާގޮތަކަ މެންބަރުންނަށް  އިއްޒަތްތެރި  ހަމަ  މިކަމާމެދު  މިވަގުތު  އަޅުގަނޑު  ބަޙުސަށް  ހިއްސާކޮށްފަ.  ށް 

 ހުޅުވާލަން. އިއޒްަތްތެރި މެންބަރަށް އަޅުގަނޑު ފުރުޞަތު އަރވުަން. ކެޔޮދޫ ދާއިރާ. 

 

  ވާހަކަދެއްކވެުން:  ޙުސއަިން ޤާސިމް ކެޔޮދޫ ދާއިރާގެ މެންބަރު

ޝުކުރއިްޔާ އިއޒްަތްތެރި މުޤައްރިރު. މި މަޖިލީހުގައި ހިއުމަން ރައިޓްސް އެންޑް ޖެންޑަރ ކޮމެޓީއެއް އޮވޭ އިނގޭތޯ.  

ދެން، އަދި އަޅުގަނޑު ހަނދާނވްާގޮތުން އަޅުގަނޑުމެންގެ ފުރަތަމަ ދައުރުގައި ކުޑަކުދިންގެ ޙައްޤުތަކާ ބެހޭގޮތުން އެ  

އް ވެސް ހެއްދެވި. އެހެނވްީމާ، އަޅުގަނޑު ހުށަހަޅަން މި މައްސަލަ ހއިުމަން  ކޮމެޓީން އަޅުގަނޑު ހަނދާންވޭ ރިޕޯޓެ

 ރައިޓްސް އެންޑް ޖެންޑަރ ކޮމެޓއީަށް ފޮނވުުމަށް. އެއީ އަޅުގަނޑު.

 

  ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޝިފާޢއުަށް ފުރުޞަތު އަރވުަން. 

 ވާހަކަދއެްކެވުން:  ޝިފާޢުއިހވަަންދޫ ދާއިރާގެ މެންބަރު މުޙއަްމަދު 

އަޅުގަނޑު ހަމަ ކެޔޮދޫ ދާއިރާގެ މެންބަރުގެ ހުށަހެޅުމަށް ތއާީދުކުރަން. ދެން، އެ ފޮނވުާއިރުގައި މި ކޮމެޓއީަށް މިކމަާ 

 ގުޅިގެން ހޯދިފައި ހުރި މަޢުލމޫތާާ އއެްކޮށް ފޮނުވާލުމަށް.

 

  އްކެވުން:ރިޔާސަތުން ވާހަކަދެ

 ޝުކުރއިްޔާ. އިއޒްަތްތެރި މެންބަރު މުޣުނއީަށް އަޅުގަނޑު ފުރުޞަތު އަރވުަން. 

 

 ވާހަކަދއެްކވެުން:  ޢަބްދުލްމުޣުނީތިނަދޫ އުތުރު ދާއިރާގެ މެންބަރު 

ވެސް   އަޅުގަނޑު  ހުށަހެޅުމަށް  ހުށަހެޅއުްވި  އެ  މެންބަރު  ދާއިރާގެ  ކެޔޮދޫ  އާދެ!  މުޤައްރިރު.  ހމަަ  ޝުކުރިއްޔާ 

ތއާީދުކުރަން. އަޅުގަނޑު ވެސް ގަބޫލުކުރާގޮތުގައި މިތަނަށް ހުށަހެޅޭ ޕެޓިޝަނަށް މައްސަލަތަކުގެ މަޢުލޫމާތު އިތުރަށް  

ފޮނވުައިގެން   ކޮމެޓއީަށް  ގުޅޭ  އެކަމަކާ  މަޖިލީހުގެ  މި  ޓަކައި  ކޮށްލުމަށް  ތަރުތީބު  އިތުރަށް  އެކަން  ފުރިހަމަކޮށް، 

މާތު ހޯދއަި، އަދި އެބޭފުޅުން އެ ބަލަންޖެހޭ ބެލުންތައް ބެލުމަށްފަހު އަޅުގަނޑުމެންނާ އަޅުގަނޑުމެންނަށް އިތުރު މަޢުލޫ

ހިއްސާކުރުމަށް ޓަކައި އެ ކޮމެޓީއާ މަސައްކަތް ހިއްސާކޮށްލުމަކީ އަޅުގަނޑު ގަބޫލުކުރާގޮތުގައި ކުރެވޭކަމެއް. އިދާރީ  

ތީ ކުރވެޭނެކަން. އެހެންވީމާ، އަޅުގަނޑު ވެސް އެ  މޒޭުން އެކަން އަޅުގަނޑުމެންނަށް އިޝާރާތެއް ވެސް ދެއްވާފައި އޮ

އެބޭފުޅުންގެ   ފޮނވުުމަށްފަހު،  މައްސަލަ  ކޮމެޓީއަށް  ޖެންޑަރ  އެންޑް  ރައިޓްސް  ހިއުމަން  ތއާީދުކޮށް،  ހުށަހެޅުމަށް 

އްގައި ވެސް  ރަޢުޔެއް މިކަމުގައި ހިމަނާލުން. އެއީ އެބޭފުޅުން މިކަމާ ގުޅުންހުރި އެތައް މައްސަލަތަކެއް ކޮންމެ ދައުރެ

މަޢުލޫމަތުތަކެއް  ގިނަ  މައްސަލަތަކާއގުޅޭ  ގިނަ  އަދި،  މަޢުލޫމާތުތަކެއް  ގިނަ  އަތުގައި  ބފޭުޅުން  އެ  ބަލަމުން.  ދަނީ 

 ހުންނާނެ ކަމަށް އަޅުގަނޑު ވެސް ގަބޫލުކުރާތީ އެކަން ފާހަގަކޮށްލަން. ޝުކުރިއްޔާ. 

 

  ރިޔާސަތުން ވާހަކަދެއްކެވުން:

 އިއޒްަތްތެރި މެންބަރު ޝިފާޢު.ޝުކުރއިްޔާ. 

 

 ވާހަކަދއެްކެވުން:  ޝިފާޢުއިހވަަންދޫ ދާއިރާގެ މެންބަރު މުޙއަްމަދު 

ހުށަހެޅުމަށް   އެ  މެންބަރުގެ  އިއޒްަތްތެރި  ދާއިރާގެ  ކެޔޮދޫ  އަޅުގަނޑު  ހަމަ  މުޤައްރިރު.  ޝުކުރިއްޔާ  އާދެ! 

ފާހަގަކޮށް ޓަކައި  ރކެޯޑަށް  ހަމަ  އަޅުގަނޑު  ޙަޤީޤަތުގައި ތާއީދުކުރިއިރުގައި  މަޖިލީހަށް  ރައްޔިތުންގެ  ބޭނުންވޭ.  ލަން 

ޕެޓިޝަނެއް އަދި ސިޓީއެއް ފޮނވުިކަމުގައިވިޔަސް، އެ ފޮނުވާ ފަރާތުން ފޮނވުާނީ އޭގެ ހަމަ އއުްމީދީ ޙައްލެއް ނޫނީ 

މިކަމާ ކޮމެޓީ،  ޖެންޑަރ  އެންޑް  ރައިޓްސް  ހިއުމަން  ކޮމެޓީން  މި  އަޅުގަނޑުމެން  މި  އެދިގެން.  ގުޅޭ  ޖވަާބަކަށް   

ކޮމެޓއީަށް މި ޕެޓިޝަން ފޯވަރޑް ކުރުމުގެ މައިގަނޑު މަޤުޞަދަކީ އަޅުގަނޑުމެންނަށްވުރެ ބޮޑަށް މިކަމުގެ ޓެކްނިކަލް  

އއެީ  ކޮމެޓީއަކީ  ހިންގާ  މަސައްކަތްތައް  މައްސަލަތަކެއްގައި  ބއަވިަރު  ގުޅުންހުރި  މިކަމާ  އަދި  އެނގި،  ކަންކަން 

މެޓީ ކަމަށްވާތީ، މި ޕެޓިޝަން ހުށަހެޅި ފަރާތަށް ވސެް މި މަޖިލީހުން މިކމަާ  ޖެންޑަރ އެންޑު ހއިުމަން ރައިޓްސް ކޮ

ތަސައްލީއެއް  ފަރާތްތަކަށް  އެ  ކޮށްގެން  ހަމަ  މީހުން  ދަންނަ  ކޮށްގެން،  މަސއަްކަތްތަކެއް  ރަނގަޅު  ހަމަ  ގުޅިގެން 

ން ކުރަން ބޭނުން ނވުާތީކީ ނޫން. ލިބޭވަރުގެ ޖަވާބެއް މީގެތެރެއިން ނެރުން. ފަހަރއެްގައި ވެސް އަޅުގަނޑުމެން މިކަ

އެހެންނަމވަެސް، މަޖިލީހުން، މަޖިލީހަށް ޕެޓިޝަނެއް ފޮނވުާއިރުގައި އަދި ލިޔުމެއް، ސިޓީއެއް ފޮނުވާއިރުގައި ވެސް  

އަޅުގަނޑު ގަބޫލުކުރާގޮތުގައި އެ ފޮނުވާ ފަރާތުގެ އިންޓެންޝަނަކީ ވަކި ބަޔަކު ލައްވާ އެކަން ކުރވުުމެއް ވެސް ނޫން. 

މި އެކަ އަޅުގަނޑުމެން  އެހެނވްީމާ،  ހޯދުން.  ޙައްލެއް  މަސއަްކަތްތަކެއްކޮށް  ރަނގަޅު  އއެަށް  މީހުން  ބެހޭ  މާ 

މަޖިލީހުގައި މި މައްސަލަ ހިނގްަން އެންމެ ރަނގަޅު ކޮމެޓީއެއް ކަމަށް ހއިުމަން ރައިޓްސް އެންޑް ޖެންޑަރ ކޮމެޓީ 

ފވޯަ ކޮމެޓއީަށް  އެ  ފާހަގަކުރެވޭތީ،  ހިންގުމުގެ  އަޅުގަނޑުމެންނަށް  މސައަްކަތްތަކެއް  ފުރިހަމަ  މިކަމުގެ  ރޑުކޮށްގެން 

އެކަން  އިއްޒަތްތެރި މެންބަރުގެ އެ ހުށަހެޅުމަށް ތާއީދުކުރީ.  އަޅުގަނޑު ކެޔޮދޫ ދާއިރާގެ  މަޤުޞަދުގައި ޙަޤީޤަތުގައި 

 ހަމަ ރކެޯޑަށް ޓަކައި ފާހަގަކޮށްލަން.

 

  ރިޔާސަތުން ވާހަކަދެއްކެވުން:

ޕެޓިޝަނުގައި   ބެހޭ  ރައްކާތެރިކުރުމާ  ކޑުަކުދިން  މި  އަޅުގަނޑުމެންނަށް  މެންބަރު.  އިއޒްަތްތެރި  ޝުކުރއިްޔާ 

މެންބަރު   އިއޒްަތްތެރި  ދާއިރާގެ  ކެޔޮދޫ  ކޮމެޓއީަށް.  މި  މވިަނީ  ލިބިފައި  ހުށަހެޅުމެއް  އެއް  އަޅުގަނޑުމެންނަށް 

އިއްޒަތްތެރި ދާއިރާގެ  އިހަވަންދޫ  އަދި  މއަްސަލަ    ހުށަހަޅއުްވާ  މި  ޕެޓިޝަން،  މި  ތއާީދުކުރައްވާފައިވަނީ  މެންބަރު 

ތާއީދުކުރައްވާ   އެގޮތަށް  އެހެނވްީމާ،  ފޮނވުުމަށް.  ކޮމެޓއީަށް  ޖެންޑަރ  އެންޑް  ރައިޓްސް  ހއިުމަން  އަޅުގަނޑުމެން 

އިއްތިފާޤުން   ކޮމެޓީގެ  މި  ޝުކުރިއްޔާ.  އާދެ!  އެދެން.  ދއެވްުން  ހިއްލާލަ  މއަްޗަށް  އަތް  މައްސަލަ ބޭފުޅުން  މި 

މިއޮތީ   އެޖެންޑާގައި  މއިަދުގެ  ދެން،  ފާސވްއެްޖެ.  ފޮނވުުމަށް  ކޮމެޓއީަށް  ޖެންޑަރ  އެންޑް  ރައިޓްސް  ހއިުމަން 

ބަޔާންކޮށް   ކަންބޮޑވުުންތައް  ގއަިދީންގެ  ތިބި  ޖަލުގައި  އައްސޭރި  ސަރވިސްއިން  ކަރެކްޝަނަލް  މޯލްޑވިްސް 

ކުރުން. މިހތާަނަށް މި ޕެޓިޝަނުގައި އަޅުގަނޑުމެން މވިަނީ ގިނަގުނަ އަޅުގަނޑުމެންނަށް ލިބިފއަިވާ ޕެޓިޝަން ދިރާސާ

މަސއަްކަތްތަކެއް ކޮށްފަ. ކަމާ ގުޅުންހުރި ފަރާތްތަކުގެ ބައެއް ލޔިެކިޔުންތައް ލިބި، އަޅުގަނޑުމެން އެންމެފަހުން މި 

ލބިެހުރި މަޢުލޫމާތު އަޅުގަނޑުމެން ކޮމެޓީން ނިންމާފައި ވަނީ ޖަލަށް ޒިޔާރަތްކުރަން. އެކަމާ ގުޅުންހުރި ދިމަދިމާލުން  

ޖަލަށް ދާނެދވުަހެއް އެބަޖެހޭ  ދެކިލަން ކަމަށް. އެހެނވްީމާ، އަޅުގަނޑުމެން އެ  އެކަންކަން  އެތަނަށް ގޮސް ފޒިިކަލީ 

ޖެނެރަލް  އަޅުގަނޑުމެންގެ ސެކްރެޓަރީ  މިހާރު  މަޖިލީހުން  އަޅުގަނޑުމެން  ކޮމެޓީން ފާސްކުރަން.  މި  އަޅުގަނޑުމެން 

ންނެވީ، މިދެންނެވީ ސެކްރެޓޭރިއޭޓުން ވެސް ހުންނެވީ ހަމަ ތައްޔާރަށް. ތިބޭފުޅުން ދވުަހެއް ކަނޑައެޅުމުން ވެސް ހު

އަޅުގަނޑުމެންނަށް  ވެސް  މައްސަލަ  މި  އެނބުރއިއަިސް  ގޮސް،  ޖަލަށް  އައްސޭރި  ދވުަހެއްގައި  އެ  އަޅުގަނޑުމެން 

 މުޣުނއީަށް އަޅުގަނޑު ފުރުޞަތު އަރުވަން. ނިންމާލަން ޔުނިފއަިޑު ކުރވެޭނެ. އިއްޒަތްތެރި މެންބަރު 

 

 

 ވާހަކަދއެްކވެުން:  ޢަބްދުލްމުޣުނީތިނަދޫ އުތުރު ދާއިރާގެ މެންބަރު 

އާދެ! އިއްޒަތްތެރި މުޤައްރިރު، ތިޔަ ވިދާޅުވިގޮތަށް އަޅުގަނޑުމެން އެންމެ ރަނގަޅަށް ކަމެއް ބެލުމަށް ޓަކައި ވާން 

ބެ އެކަމެއް  ގޮސް  އެތަނަކަށް  ޒިޔާރަތްކުރުމަށް  އޮވެއްޖިއްޔާ  ޖަލަށް  އަޅުގަނޑު  އެހެނވްީމާ،  ބުއްދވިެރީ.  އެންމެ  ލުން 

ހޯމަ ދވުަސް، މި   މި އަނަން  ތާރީޚަކީ  ހުށަހަޅާ  ޖަލަށް ޒިޔާރަތްކުރުމަށް ޓަކައި އަޅުގަނޑު  މި ކޮމެޓއީިން  ޓަކއަި، 

ވާނީ   ދވުަސް  ހޯމަ  ހަފްތާގެ  މެންދުރުފަހު  26އަންނަ  ދވުަހުގެ  ހޯމަ  ވާ  ދުވަސް،  އެދވުަހުގެ   ވަނަ  ޖަލްސާގެ، 

 ޖަހއާިރު އަޅުގަނޑުމެން ދަތުރުފަށަން އަޅުގަނޑު ހުށަހަޅަން.  2މަޖިލިސް ގޑަިއަށްފަހު 

 

  ރިޔާސަތުން ވާހަކަދެއްކެވުން:

 ޝުކުރިއްޔާ އިއޒްަތްތެރި މެންބަރު. އިއްޒަތްތެރި މެންބަރު އަޙުމަދު ސަލީމް. 

 

  ވާހަކަދއެްކވެުން: އަޙްމަދު ސަލީމްހޯރަފުށި ދާއިރާގެ މެންބަރު 

މި   އެއާއެކުގައި  ދެން،  ތއާީދުކުރަން.  އަޅުގަނޑު  ހުށަހެޅުމަށް  ހުށަހެޅއުްވި  އެ  ދެނމްެ  މެންބަރު  އިއްޒަތްތެރި 

އި އޮތް ހުށަހެޅުމުގެ  ފުރުޞަތުގައި އަޅުގަނޑު ދަންނަވާލަން މުޤއަްރިރަށް. އަޅުގަނޑުމެން ދއިުމުގެ ކުރިން ހުށަހަޅާފަ

ވަރަށް   އިނގޭތޯ.  ތައްޔާރުކޮށްލަދެއވްުން  ކަންތައްތަކެއްކަން  ކޮންކޮން  މިދަނީ  ބަލަން  އަޅުގަނޑުމެން  ސަމަރއީއެް، 

 ބޮޑަށް ޝުކުރިއްޔާ. 

  ރިޔާސަތުން ވާހަކަދެއްކެވުން:

މި   މިހާރު  އަޅުގަނޑުމެން  މެންބަރު.  އިއޒްަތްތެރި  މއިޮތީ  ޝުކުރއިްޔާ  ޒިޔާރަތްކުރުމަށް  ޖަލަށް  މއަްސަލއަިގައި 

ދުވަހެއް   އެ  އެހެނވްީމާ،  ތާއީދުކުރައްވާފަ.  އއެަށް  މެންބަރަކު  އިއޒްަތްތެރި  އަދި  ހުށަހަޅއުްވާ  މެންބަރު  އިއްޒަތެރި 

ކޮމެޓީން   މި  ޖަލސްާއަށްފަހު  ހޯމަދވުަހުގެ  އަންނަ  ނިނމްނަީ،  މި  އަޅުގަނޑު  ޖަ  2ކަމަށް  އައްސޭރި  ލަށް ޖަހއާިރު 

އަޅުގަނޑުމެން   ނުކުރާނަމަ  އއިުތިރާޟު  މެންބަރަކު  އިއްޒަތްތެރި  އެއވްެސް  އެހެނވްީމާ،  ކަމަށް.  ޒިޔާރަތްކުރުން 

މެންބަރުންގެ ސަމާލު ކަމަށް އަޅުގަނޑު ދަންނވަަން،   އިއްޒަތްތެރި  ބޮޑަށް ޝުކުރިއްޔާ.  އެގޮތަށް ނިންމާނީ. ވަރަށް 

އްކަތުގެ ތެރޭގައި އަޅުގަނޑު މިބައި ކުރިއަށް މި ގެންދަނީ. މި ކމޮޓެީ  އަޅުގަނޑުމެން މި ކޮމެޓީގެ އެހެނިހެން މަސަ

ވަނަ ރައްޔިތުންގެ މަޖިލީހުގައި ހުށަހަޅާފއަިވާ ޕެޓިޝަނެއް އަޅުގަނޑުމެންނަށް މވިަނީ   18ވުޖޫދވުުމުގެކުރިން މިދިޔަ  

މަޖިލީ ރައްޔިތުންގެ  ލަފާހޯދިން  އަޅުގަނޑުމެން  އެހެންނަމވަެސް،  އައިސްފަ.  ޖެނެރަލްގެ  އެނބުރި  ކއަުންސެލް  ހގުެ 

މި  މިހާރު  ކޮމެޓީގައި  މި  އަޅުގަނޑުމެންނަށް  އެހެންނަމވަެސް  ދެން،  އަރިހުން.  އަމީނއްާންމުގެ  އަދި  އަރިހުންނާއި 

މައްސަލަ ކުރއިަށް ގެންދއިުމަށް މވިަނީ ވަރަށް ބޮޑު ދަތިތަކެއް ކުރިމަތިވެފަ. އެއީ އދ. ފެންފުށިން ގެސްޓުހއަުސް 

ދޫކުރު ޕެޓިޝަނެއް.  އެޅުމަށް  ހުށަހަޅއުވްާފައިވާ  އެފަރާތުން  ލަސްވާތީ،  ދޫކުރުން  ބިންތައް  ހަމަޖެހފިއަިވާ  މަށް 

އެހެންނަމވަެސް، މިހާރު އެކަންތައް ނިމި އަޅުގަނޑު އެދެން ސެކްރެޓޭރިއޭޓަށް އަޅުގަނޑުމެންގެ މި ކަންކަން ދިރާސާ 

ކިޔާލަދިނުމަ މެންބަރުންނަށް  އިއްޒަތްތެރި  ދިޔަގޮތް  ނިންމީ، ކުރއިަށް  އަޅުގަނޑުމެން  ދެން،  )ވަގުތުކޮޅަކަށްފަހު(  ށް. 

މީގައި ދެން އަޅުގަނޑުމެންގެ ސީ.ޖީގެ ލަފައަކީ ވެސް އަޅުގަނޑުމެން މިކަން ރިޕޯޓއެްގެ ސިފއަިގައި ނވުަތަ ޕޮއިންޓު 

އަޅުގަނޑު އެހެނވްީމަ  ކެނޑިފއަވިާތީ.  މޢުާމަލާތް  މީގެ  މިހާރު  ފައިލްކޮށްލުން  މި  މެން  އައުޓުކޮށްލާފައި 

 ތައްޔާރުކޮށްފައވިާ... 

 

  ވާހަކަދެއްކެވުން: އިދާރީމޒޭުން 

 އޮފް ދަ ރކެޯޑުގައި... 

 

 )މެންބަރުން އޮފް ދަ ރކެޯޑުގައި މަޝްވަރާކުރެއްވުން( 

 

  ރިޔާސަތުން ވާހަކަދެއްކެވުން:

ކޮމެޓީގެ ބއަްދަލވުުން މިހިސާބުން  އިއްޒަތްތެރި މެންބަރުންނަށް ވރަަށް ބޮޑަށް ޝުކުރު ދަންނވަަން. އަޅުގަނޑުމެން މި  

 މި ނިމުނީ. 

